
Cyfarfod rhwng y Gweinidog Cyllid a Llywodraeth Leol a Chynrychiolwyr y 
Trydydd Sector - 17 Mai 2023 

Yn bresennol: 

Rebecca Evans  - Y Gweinidog Cyllid a Llywodraeth Leol (Cadeirydd) 

Y Trydydd Sector 
Andrea Cleaver  - Cyngor Ffoaduriaid Cymru 
Emily Lane   - Cyngor ar Bopeth Cymru 
Gemma Lelliott  - Cymdeithas Cludiant Cymunedol Cymru 
Gethin Rhys   - Cytûn / Cyngor Rhyng-ffydd Cymru           
Iwan Thomas   - PLANED 
Sheila Hendrickson-Brown - C3SC/ Cyngor Gwirfoddol Sirol Cymru 
Katie Dalton   - Cymorth Cymru 
Rachel Wolfendale  - Rhwydwaith Cyd-gynhyrchu Cymru 
Kofo Oladunjoye  - Race Council Cymru 
Priscilla Addey  - Race Council Cymru 
 
CGGC 
Ruth Marks   - Prif Weithredwr 
Janine Downing  - Pennaeth Partneriaethau a Pholisi 
Kelly Chamberlain  - Swyddog Cymorth Partneriaethau (i’w gadarnhau) 
Alison Pritchard  - Rheolwr Cyllid Cynaliadwy 
Livia Pietromarchi  - Swyddog Rhwydweithiau Polisi 
 
Llywodraeth Cymru 
Matt Wellington  - Cyllideb a Chyflawni Polisi 
Chris Buchan  - Polisi a Chymorth y Trydydd Sector 
Aaron Fortt   - Rheolwr Polisi y Trydydd Sector 
Lisa Clarridge  - Uwch-reolwr Polisi y Trydydd Sector 
Paula James   - Ymgysylltu Strategol â Llywodraeth Leol 
Kelly Murphy   - Tîm yr Ymateb i Sefyllfa Wcráin  
Peter Ryland   - Swyddfa Cyllid Ewropeaidd Cymru 
Alison Sandford  - Swyddfa Cyllid Ewropeaidd Cymru 
Sarah Rhodes  - Polisi Tai, Tîm Atal Digartrefedd 
Philippa Marsden  - Cynghorydd Arbennig i’r Gweinidog 
Paul McDonagh  - Ysgrifenyddiaeth 
Sandra Stephenson  - Ysgrifenyddiaeth 
 

1. Nodyn o’r cyfarfod ar 10 Tachwedd 2022 

1.1 Nododd y Gweinidog fod cwpl o ddiwygiadau i’r nodyn o’r cyfarfod blaenorol 
wedi cael eu hawgrymu, ond bod yr Is-bwyllgor Ariannu a Chydymffurfiaeth yn 
ymdrin â’r materion hyn. Roedd cyfarfod rhwng CGGC a swyddogion Llywodraeth 
Cymru yn cael ei drefnu, ac roedd y Gweinidog yn hapus i gefnogi’r ymgysylltu hwn. 
Gofynnodd fod dolenni at wybodaeth sy’n helpu pobl i ddeall y budd-daliadau sydd 
ar gael iddynt yn ystod yr argyfwng costau byw, yn cael eu cylchredeg: 

Hawliwch yr hyn sy’n ddyledus i – ExChange (exchangewales.org) 

https://www.exchangewales.org/cy/hawliwch-yr-hyn-syn-ddyledus-i/

2. Yr Is-bwyllgor Ariannu a Chydymffurfiaeth 
 
2.1 Rhoddodd Alison Pritchard ddiweddariad ar ran yr Is-bwyllgor Ariannu a 
Chydymffurfiaeth. Dywedodd fod adolygiad yr Is-bwyllgor o’r Cod Ymarfer ar gyfer 
Ariannu’r Trydydd Sector yn mynd rhagddo, ac roedd bellach yn cynnwys 5 
egwyddor gydgysylltiedig ddrafft: 

− Tegwch 
− Deialog Gynnar a Pharhaus 
− Gwerth a Chanlyniadau 
− Sylfaen Ariannu Briodol 
− Hyblygrwydd 

2.2 Roedd y sector yn gofyn am gefnogaeth barhaus y Gweinidog, ac roedd yn 
awyddus iddi godi’r mater yn y Cabinet a chydag awdurdodau lleol. Croesawodd y 
Gweinidog y diweddariad gan nodi bod y dull gweithredu yn cyd-fynd yn agos ag 
egwyddorion Deddf Llesiant Cenedlaethau’r Dyfodol. Roedd y Gweinidog yn 
ymwybodol o’r ffaith y gofynnwyd i’r Gweinidog Cyfiawnder Cymdeithasol godi’r 
mater hwn yn y Cabinet, a chytunodd y byddai’n ei chefnogi i wneud hynny. Roedd y 
Gweinidog hefyd yn cytuno y byddai’n hyrwyddo’r gwaith hwn ymhlith sefydliadau 
partner lle bynnag y bo hynny’n bosibl. 
  

3.  Cyllid a Chysylltiadau Awdurdodau Lleol, gan gynnwys y Gronfa 
Ffyniant Gyffredin 

 
3.1 Siaradodd Janine Downing ynghylch papur hwn, sef papur y Trydydd Sector.  

Cydnabu Janine fod hwn yn faes cymhleth, sy’n ymwneud â gwahanol 
bortffolios Gweinidogion a sefydliadau partner, a bod y darlun ymgysylltu yn 
amrywio. Fodd bynnag, pwysleisiodd Janine fod y sector yn awyddus i weithio 
gyda swyddogion ac i gynnal deialog barhaus. Roedd y papur yn gofyn i’r 
Gweinidog gefnogi gwaith y sector gyda swyddogion, ac i godi’r mater yn y 
Cabinet. 

 
3.2 Galwodd Sheila Hendrickson-Brown am fwy o degwch, cydbwysedd, a 
chydnabyddiaeth o rôl y sector. 
 
3.3 Dywedodd Katie Dalton fod datganiad y Gweinidog i’r Senedd ar 2 Mai, a 
oedd yn rhoi diweddariad ar yr ymrwymiad yn Rhaglen Lywodraethu Llywodraeth 
Cymru i leihau’r baich gweinyddol ar awdurdodau lleol, wedi peri rhywfaint o bryder i 
wasanaethau digartrefedd. Roedd y pryderon hyn yn ymwneud ag ymarfer 
cydgrynhoi grantiau blaenorol a oedd wedi cydgrynhoi nifer o grantiau’n un i 
ddechrau, ond a oedd wedyn, yn sgil gweithgarwch ymgysylltu, wedi rhannu’r grant 
hwnnw’n ddau, sef grant cysylltiedig â Thai a grant heb fod yn gysylltiedig â Thai. 
Roedd y newid hwn wedi cael ei groesawu gan y sector. Pwysleisiodd Katie yr 
angen am sicrwydd mewn perthynas â dull gweithredu cydweithredol, a chyfle i’r 
Trydydd Sector gymryd rhan gynnar. Dywedodd y byddai dadneilltuo’r Grant 
Cymorth Tai, ar adeg pan fo pwysau sylweddol, yn peri pryder. 

https://www.llyw.cymru/yma-i-helpu-gyda-chostau-byw

3.4 Ychwanegodd Iwan Thomas fod y sector yn chwarae rhan flaenllaw mewn 
cymunedau. Roedd yn cydnabod yr anhawster o weithio’n rhanbarthol drwy ddull 
gweithredu Cronfa Ffyniant Gyffredin Llywodraeth y DU, gan fod gwahanol 
awdurdodau lleol yn y De-orllewin yn defnyddio gwahanol ddyddiadau cau ar gyfer 
cylchoedd ymgeisio a gwneud penderfyniadau. Dywedodd Iwan fod y cyllid ar gyfer 
rhai prosiectau, gwasanaethau cymorth, a’r arbenigedd a’r sgiliau a oedd wedi eu 
hadeiladu dros lawer o flynyddoedd mewn perygl o fynd ar goll gan na fyddai 
penderfyniadau ar ganlyniadau’r Gronfa yn hysbys tan ddiwedd mis Gorffennaf neu 
hyd yn oed mis Medi. Galwodd ar Lywodraeth Cymru i ymyrryd er mwyn galluogi’r 
Trydydd Sector a sefydliadau llawr gwlad i fwydo i mewn i’r broses gwneud 
penderfyniadau. 
 
3.5 O ran gweithio mewn partneriaeth, roedd y Gweinidog yn cydnabod y gwaith 
gwych a oedd yn cael ei gyflawni’n lleol. Cytunodd y Gweinidog fod y gwaith mapio, 
a oedd wedi ei gwblhau’n flaenorol o dan yr Adolygiad o Bartneriaethau Strategol ym 
mis Mehefin 2020, yn cael ei gylchredeg ar ôl y cyfarfod. Dywedodd y Gweinidog y 
byddai’r adroddiad terfynol yn mynd yn ôl at y Cyngor Partneriaeth ym mis 
Gorffennaf. 
 
3.6 O ran lleihau’r baich gweinyddol ar awdurdodau lleol, dywedodd y Gweinidog 
mai dim ond dechrau ar y gwaith ymgysylltu oedd hyn. Roedd y Cabinet wedi cytuno 
i gynnal adolygiad o’r grantiau presennol i leihau nifer y grantiau refeniw a delir i 
awdurdodau lleol o 2024-25 ymlaen, ac i wella’r trefniadau rheoli a gweinyddu ar 
gyfer y rheini sydd ar ôl. Disgwylid i’r newidiadau gael effaith gadarnhaol i’r sector 
cyhoeddus a’r sector gwirfoddol, gydag unrhyw botensial ar gyfer canlyniadau 
anfwriadol yn cael ei ystyried mewn asesiadau o’r effaith ar gydraddoldeb a gwblheir 
gan Weinidogion unigol a’u swyddogion yn ystod adolygiadau o’u grantiau. 
Awgrymodd y Gweinidog y byddai’r adolygiad o bob grant yn cynnwys bod 
swyddogion yn ymgysylltu ag awdurdodau lleol a’r sefydliadau sector gwirfoddol 
perthnasol sy’n rhan o’r gwaith o weithredu’r rhaglen neu bolisi cysylltiedig. 
Dywedodd y Gweinidog y dylai’r sector ymgysylltu â’r arweinwyr polisi perthnasol 
ynglŷn ag unrhyw bryderon. 
 
3.7 Dywedodd Paula James fod yr angen i sicrhau bod penderfyniadau ariannu 
yn cael eu cyfathrebu mewn modd amserol ac effeithiol fel y soniodd Iwan Thomas 
yn gynharach, yn un o’r prif faterion sy’n gyrru’r adolygiad hwn. Roedd awdurdodau 
lleol wedi siarad am bwysigrwydd cyfathrebu’r penderfyniadau, a wneir gan 
Lywodraeth Cymru ynghylch rhaglenni cyllid, mewn modd prydlon a chlir, fel yr oedd 
Iwan wedi pwysleisio pwysigrwydd hyn mewn perthynas â’r cyllid y mae awdurdodau 
lleol yn ei ddarparu ar gyfer y Trydydd Sector. Pwysleisiodd Paula y dylai’r dulliau 
gwell o weithio a ddefnyddir yn y dyfodol fod o fudd i’r Trydydd Sector a sefydliadau 
partner eraill, yn ogystal ag awdurdodau lleol.  
 
3.8 O ran y Gronfa Ffyniant Gyffredin, nododd Peter Ryland fod y canlyniadau 
sy’n deillio o ddull gweithredu Llywodraeth y DU, yr oedd Llywodraeth Cymru wedi 
rhybuddio amdanynt, bellach yn dod yn realiti. Roedd Peter yn cydnabod 
pwysigrwydd sefydlu llwybr mynediad clir, adeiladu capasiti, a sicrhau bod dull 
gweithredu cyson ar waith o ran sut y gweithredir y gronfa. Fodd bynnag, nid un o 
gynlluniau Llywodraeth Cymru yw hwn, ac oherwydd bod y Gronfa Ffyniant Gyffredin 

yn fach iawn ac yn gronfa tymor byr, nid oedd llawer y gellid ei wneud i newid 
pethau; serch hynny, byddai Gweinidogion yn parhau i godi’r materion hyn gyda 
Llywodraeth y DU.  
 
3.9     Gofynnodd y Gweinidog i Peter sicrhau bod pryderon y sector yn cael eu 
hadlewyrchu yn wybodaeth friffio Gweinidog yr Economi ar gyfer ei sesiwn 
dystiolaeth ar y Gronfa Ffyniant Gyffredin i Bwyllgor yr Economi, Masnach a 
Materion Gwledig ym mis Mehefin. Gwahoddodd Peter y sector i anfon enghreifftiau 
drwy CGGC. Hefyd cytunodd y Gweinidog i godi pryderon y sector yn uniongyrchol â 
Gweinidog yr Economi. 
 
Camau gweithredu: 

• Cwblhau gwaith mapio fel rhan o’r Adolygiad o Bartneriaethau Strategol ym 
mis Mehefin 2020, i’w gylchredeg – Paula James   

• Nodi pryderon y sector ynghylch y Gronfa Ffyniant Gyffredin yn wybodaeth 
friffio Gweinidog yr Economi ar gyfer Pwyllgor yr Economi, Masnach a 
Materion Gwledig – Peter Ryland 

• Y Gweinidog i dynnu sylw Gweinidog yr Economi at y materion – y Gweinidog 
• Y Trydydd Sector i anfon enghreifftiau at Peter Ryland drwy CGGC – y 

Trydydd Sector 

 
4.  Cymorth i Ffoaduriaid a Seilwaith Awdurdodau Lleol 
4.1     Siaradodd Andrea Cleaver am y mater hwn ar ran y sector. Roedd Andrea yn 
derbyn nad oedd y mater yn rhan o bortffolio’r Gweinidog, ond gofynnod am gyfle i 
godi’r mater gyda’r Gweinidog Cyfiawnder Cymdeithasol a’r Prif Chwip.   
 
4.2     Fel cefndir, dywedodd Andrea fod ceiswyr lloches yn y gorffennol wedi eu 
gwasgaru rhwng 4 ardal awdurdod lleol yng Nghymru, ond bod Llywodraeth y DU 
bellach wedi ei gwneud yn orfodol bod yn rhaid i bob awdurdod lleol gymryd rhan. 
Byddai hyn yn arwain at sefyllfa lle’r oedd ceiswyr lloches yn cael eu hanfon i 
ardaloedd lle nad oedd digon o adnoddau gan yr awdurdod, ac nad oedd ganddo 
systemau na gwasanaethau cymorth ar waith. Dywedodd Andrea mai’r newidiadau 
hyn yw’r newidiadau mwyaf i ddigwydd i bolisi mewnfudo yn ystod ein hoes ni, ac y 
byddent yn codi amrywiaeth o heriau, heb fod unrhyw gyllid ychwanegol ar gael na 
dim gwasanaethau wyneb yn wyneb. O ganlyniad, roedd Andrea yn rhagweld y 
byddai nifer y bobl sy’n ddigartref yn cynyddu ar draws Cymru. Gofynnodd Andrea i’r 
Gweinidog roi pwysau ar y Gweinidog Cyfiawnder Cymdeithasol a’r Prif Chwip. 
 
4.3     Dywedodd Sarah Rhodes y byddai’n croesawu cael sgwrs gydag Andrea o 
safbwynt cydraddoldebau a chymunedau, a chytunodd i gysylltu â hi y tu allan i’r 
cyfarfod. Dywedodd Kelly Murphy y byddai hi hefyd yn croesawu’r cyfle i gael sgwrs 
gydag Andrea, ond yn y cyfamser roedd yn awyddus i’w sicrhau bod y Gweinidog 
Cyfiawnder Cymdeithasol yn gwbl ymwybodol o’r sefyllfa a bod ei swyddogion yn 
parhau i weithio gyda’r Swyddfa Gartref.  
 
4.4     Dywedodd y Gweinidog fod y Gweinidog Cyfiawnder Cymdeithasol wedi 
amlinellu cynlluniau ar gyfer ehangu cwmpas y Tasglu Ffoaduriaid presennol i greu’r 

Tasglu Cenedl Noddfa allanol. Gofynnodd y Gweinidog i Andrea ddarparu papur 
cryno sy’n canolbwyntio ar y materion hyn. 

Camau gweithredu: 

• Trefnu trafodaethau gydag Andrea Cleaver i glywed mwy o fanylion am y 
pryderon sydd wedi codi - Sarah Rhodes a Kelly Murphy. 

• Cynhyrchu nodyn byr ynghylch materion a fyddai’n gallu llywio gwaith y 
Gweinidog Cyfiawnder Cymdeithasol - Andrea Cleaver. 

 
 


